
U skladu s Odlukom o komunalnom redu (SL.glasnik Općine zavidovići, broj: 3/2015 i 1/2017 ) Općinski načelnik Zavidovići je donio Odluku broj:  02-11- 879 /20 od 05.03.2020 godine kojom se  mjesec April 2020.godine  proglašava za 
MJESEC  ČISTOĆE
           Općina Zavidovići je i ovog proljeća u znaku tradicionalnog programa April – mjesec čistoće. Organizovane su brojne akcije čišćenja i uređenja okoliša, a cilj svih učesnika je jedinstven: očuvati svoju životne sredine i učiniti je ljepšom.
Općina Zavidovići  obilježava ekološki mjesec u kojem bi se svi zajedno trebali truditi  poraditi na svojim ekološkim navikama kako bi imali čist grad odnosno  sredinu u kojoj živimo. 

Akcija “April – mjesec čistoće” obuhvatiće čišćenje i uređenje ulica, naselja, zelenih površina, šetališta i saobraćajnica.

U akciji ''April- mjesec čistoće'' aktivnu ulogu će uzeti sportska udruženja, udruženja građana, predškolske i skolske ustanove, javna preduzeća i ustanove, pojedinci  drugi. Podrška svim aktivnostima koje će biti, od čišćenja površina, sadnje raznih sadnica na javnim i drugim površinama je općina Zavidovići.

Pored ovih zajedničkih aktivnosti i provođenja akcije čišćenja i uređenja, veliku ulogu  trebali bi  da imaju  fizička  i pravna lica, vlasnici poslovnih, privrednih i stambenih objekata koja su obavezna  da u skladu sa odredbama člana 41. Odluke o komunalnom redu osiguraju obnovu, uređivanje, održavanje i zaštitu zelene površine na zemljištu koje pripada objektu, odnosno zelenim površinama koje su u okviru okoline objekata.
            Također,  pravna i fizička lica su dužna ograde uz javne površine redovno održavati, a dotrajale i neprikladne moraju ukloniti, da se ograde zasađene živicom   moraju  uredno održavati i redovno orezivati i ne smiju zauzimati javnu saobraćajnu površinu, smetati prolaznicima i ometati saobraćaj.

            Zatim, vlasnici odnosno korisnici zelenih površina uz stambene, poslovne i stambeno - poslovne objekte, neizgrađenih građevinskih zemljišta, livada, kao i drugih sličnih površina, moraju ih održavati na način da trava ne bude visočija od 20 cm, uklanjati šikaru, orezivati živu ogradu, pljeviti grmlje, rezati suhe grane, uklanjati otpad i građevinski otpad, a vlasnici i korisnici površina na kojim se nalaze alergogene biljke (ambrozija, i slično ), dužni su ih uklanjati redovno, do potpunog uništenja. 

            Bitno je napomenuti da vrtove, voćnjake, dvorišta, livade i druge slične površine koje pripadaju stambenom objektu, kao i neizgrađena građevinska zemljišta, a posebno uz javne  površine, vlasnici odnosno korisnici moraju uredno održavati i obradjivati.

           Lijepo uređene bašte ispred ugostiteljskih objekata privlače pažnju prolaznika, a što član 154. i obavezuje  vlasnike da  vrtovi i drugi ograđeni prostori uz restorane i slične objekte moraju biti uređeni i ozelenjeni.

           U skladu sa  navedenim odredbama  Odluke  i   proglašenim   mjesecom čistoće pozivaju se vlasnici i korisnici individualnih odnosno kolektivnih stambenih objekata, kao i poslovnih objekata da urede svoja dvorišta i da svoju okolinu učine čišćom, ljepšom i ugodnijom za boravak, rad i odmor.    
 
           U narednom periodu bit će pojačan nadzor nad provođenjem odredaba ove Odluke od strane  Komunalne inspekcije i Višeg referenta za zaštitu okoline, te u skladu sa zatečenim stanjem  poduzimat će se  korektivne odnosno upravne, preventivne  i po potrebi represivne mjere.

